
復降○洮州衛所鎮撫陳恭上言侍衛防禁宜嚴外夷異

類之人不宜置左右玄宗幾喪唐室徽欽幾絕宋祚夷狄

之患可爲明鑒　上曰所言禁衛宜嚴甚是但天之生才

何地無之爲君用人但當明其賢否不當分別彼此其人

果賢則信任之不賢雖至親亦不可用漢武帝用金日磾

唐太宗用阿史那衽爾蓋知其人之賢也若玄宗寵任安

祿山致播遷之禍正是不能知人守徽宗自是寵任小人

以致夷狄之禍不因用夷狄之人也春秋之法夷而入於

中國則中國之朕爲天下主覆載之內但有賢才用之不

棄近世胡元分別彼此柄用蒙古韃靼而外漢人南人以

至滅亡豈非明鑒禮部尙書吕震請加恭妄言罪　上曰

恭之心本是忠朝廷但未深思耳豈可罪之朕嘗語卿等

言事之人或有乖謬亦當容之若加之罪則言路塞而人

君無由得聞善道矣爾爲大臣有此言不忠

癸巳〈永樂十一年〉

正月辛巳朔日有食之詔免賀及宴先是鴻臚寺奏習正

旦賀儀　上召禮部翰林院官問曰正旦日食百官賀禮

可行乎尙書吕震對曰日食與朝賀之時先後不相妨侍

郎儀智曰終是同日免賀爲當楊士奇曰日食天變之大

者前代元正日食多不受賀宋仁宗時元旦日食富弼請

--

罷宴徹樂吕夷𥳑不從弼曰萬一契丹行之爲中國羞後

有自契丹囘者言虜是日罷宴仁宗深悔今免賀誠當

上從之○弛齊黃奸黨之禁翰林庶吉士錢習禮江西吉

人與練子寧有姻嫥先是逮治奸黨習禮偶獲免然恆爲

鄕人所持習禮不自安以吿學士楊榮榮乘閒以聞　上

欣然曰使練子寧今日在此朕固當用之況習禮乎卽日

下令禁止○上廵幸北京皇太孫從命尙書蹇義學士黃

淮諭德楊士奇及洗馬楊溥輔　皇太子監國○始置貴

州布政司及思州等府以工部侍郎蔣廷瓚爲左布政使

　〈按洪武中止設貴州思南府宣撫宣慰司營束土民及設都指揮使司鎮守其地旣而思南宣慰使田宗𪔂與〉

　〈思州宣慰使田琛數相攻伐抗拒朝命乃勑鎮遠侯顧成以兵擒而誅之命户部左侍郎夏原吉等以思州所〉

　〈轄二十二長官司分設思州新化黎平思南四府恩南所轄十七長官司分設思南鎮遠銅仁烏羅四府〉

五月五日　上幸東苑觀擊毬射柳聽文武羣臣四夷朝

使及在京耆老聚觀自　皇太孫而下諸王羣臣以次擊

射　皇太孫擊射連發皆中　上大喜射畢　上曰今日

華夷畢集朕有一言爾當思對之曰萬方玉帛風雲會

皇太孫卽叩頭對曰一統山河日月明　上喜大宴羣臣

命儒臣盡歡而罷○山東曹縣獻騶虞吕震請率羣臣上

表賀不許震固請　上曰大臣之道當務爲國爲民汝能

效李沆所爲則善矣震退　上顧侍臣曰震可謂不學無

